
				এই পাতাটির মুদ্রণ সংশোধন করা প্রয়োজন। 
y V সোক্রেটস [ पूबिक
পায়। উপাসক যখন বিশ্বাস করে, যে দেবতারা উৰ্কে স্বৰ্গলোকে বাস করিতেছেন, তখন সে যে দেবায়তনের অনেকটা সন্নিহিত বলিয়া গিরিশিখরকেই অৰ্চনার জন্য নির্বাচন করিবে, তাহা অতি স্বাভাবিক। গ্রীসে অনেকগুলি পূজার স্থান এই প্রকার প্রাকৃতিক কারণে মনোনীত হইয়াছিল।
তৎপরে প্রত্যেক পরিবার ও রাষ্ট্রের একটা নির্দিষ্ট পূজার স্থান চাই। এই প্রয়োজনটী সামাজিক কারণ বলিয়া গণ্য। পূর্বে বলিয়াছি, যে গ্ৰীসে প্ৰত্যেক গৃহে দেবাৰ্চনার জন্য একটী অগ্নিকুণ্ড থাকিত ও আঙ্গিনায় জেয়ুসের বেদি স্থাপিত হইত ; তা’ছাড়া, রাষ্ট্রের একটী সাধারণ অগ্নিকুণ্ড না থাকিলেই চলিত না। আথেন্সে আগরা বা সভাভূমিতে এই কুণ্ড প্রতিষ্ঠিত ছিল, এবং “উহাতে “ সভাণ্ডুমির দেবগণের” পুজার জন্য কতকগুলি মন্দিরও স্থাপিত হইয়াছিল। তদ্ভিন্ন নগরের নানাস্থানে, uBuBB D DuuDuDuBBD BBDB D DBDS DDBDS BBD DBDBDS DiBB করিত। মন্দিরের অবস্থান সম্বন্ধে সোক্রোটসের একটী উক্তি উদ্ধত হইতেছে। তিনি বলিতেছেন (Xen. Mem. III. 8. 10)-“afi ও বেদি এমন স্থানে নিৰ্ম্মাণ করা উচিত, যে তথায় উহা দূর হইতে সহজেই দৃষ্টি আকর্ষণ করে ; এবং তাহা পথিকগণের পদধূলিতে নিয়ত মলিন হইয়া না যায়। লোকে মন্দির ও বেদি দেখিয়াই প্রার্থনা করিবে, এবং শুদ্ধ থাকিয়া উহার সন্নিহিত হইবে, ইহাই অতীব মধুর।”
পূজার স্থান নির্বাচনে ঐতিহাসিক ঘটনার প্রভাবও পরিলক্ষিত হয়। গৌরলোজজ্বল বিজয়মণ্ডিত বীরগণের সমাধি ও রণক্ষেত্র দেবপুজার অনুকুল স্থান বলিয়া গণ্য ছিল। তবে শেষোক্ত স্থলে অন্যরূপ ব্যবস্থাও প্রায়শঃই দৃষ্ট হইত, সে ব্যবস্থাটী এই। গ্ৰীকেরা কোনও যুদ্ধে শত্রুদিগকে পরাভূত করিলে, সমরস্থলে বিজয়ের নিদর্শন (trophy) স্থাপন করিত; কিন্তু যে দেবতার কৃপায় তাহারা শত্রু দালন করিতে সমর্থ হইত, অন্যত্র তাহারই মন্দিরে জয়চিহ্ন রাখিয়া দিত। এই নিয়মানুসারে, মারাথোন, সালামিস ও প্লাটাইয়ার আহবে পারসীক পরাভনের অক্ষয় স্মৃতিলিপি আথেন্স, অলীম্পীয়া ও ডেলফির দেবমন্দিরে রক্ষিত হইয়াছিল।

